
	Նախագծով առաջարկվում է՝ 
· Արցախի դեմ պատերազմական գործողությունների հետեւանքով զոհված զինծառայողների գերեզմանների կառուցման և բարեկարգման աշխատանքների իրականացման նպատակով (Գյումրի համայնք) ՀՀ կառավարության 22.04.2021թ. N 620-Ն և ՀՀ մարզերում առաջնահերթ, անհետաձգելի և հրատապ լուծում պահանջող հիմնախնդիրների լուծման նպատակով ՀՀ կառավարության 13.05.2021թ. N 786-Ն որոշումներում կատարել բյուջետային ծախսերի տնտեսագիտական դասակարգման միջհոդվածային վերաբաշխումներ,
· ՀՀ կառավարության 29.04.2021թ-ի N 699-Ն որոշման «1212. Տարածքային զարգացում» ծրագրի «12022» միջոցառման արդյունքային չափորոշիչները խմբագրել:
Այս կապակցությամբ հայտնում ենք հետևյալը. 
1. Նախագծի N N 2 և 3 հավելվածներով ներկայացվել են ՀՀ կառավարության 13.05.2021թ-ի N 786-Ն որոշմամբ հատկացված միջոցների բաշխումն՝ ըստ օբյեկտների, ինչի վերաբերյալ կարծիք հայտնել չենք կարող՝ կապիտալ բնույթի աշխատանքների նախագծանախահաշվային փաստաթղթերի փորձագիտական դրական եզրակացությունների և ընթացիկ աշխատանքների մասով՝ նախահաշվային փաստաթղթերի բացակայությամբ պայմանավորված: 
1. Առաջարկում ենք Նախագծի N N 2 և 3 հավելվածներում արտացոլված՝ ՀՀ Արմավիրի մարզպետարանի գծով նախատեսված 140,000.0 հազար դրամից 42,630.0 հազար դրամ չբաշխված միջոցները վերադարձնել ՀՀ կառավարության պահուստային ֆոնդ:
2. Ինչ վերաբերում է Նախագծի խմբագրական բնույթի թերությունների, ապա առաջարկում ենք Նախագծի՝
· 2-րդ կետում՝ «N 2 հավելվածում «Այլ կապիտալ դրամաշնորհներ համայնքներին» հոդվածը փոխարինել «Կապիտալ սուբվենցիաներ համայնքներին» հոդվածով» բառերը փոխարինել «N 2 հավելվածի «1212» ծրագրի «12023» միջոցառման բյուջետային ծախսերի տնտեսագիտական դասակարգման «Այլ կապիտալ դրամաշնորհներ համայնքներին» հոդվածը փոխարինել բյուջետային ծախսերի տնտեսագիտական դասակարգման «Կապիտալ սուբվենցիաներ համայնքներին» հոդվածով» բառերով,
· 3-րդ կետը հանել ՝ առաջարկվող փոփոխությունները արտացոլելով Նախագծի 4-րդ և 5-րդ հավելվածներում,
· N 1 հավելվածում ճշգրտել ՀՀ Վայոց ձորի մարզպետարանի՝ բյուջետային ծախսերի տնտեսագիտական դասակարգման «Կապիտալ դրամաշնորհներ պետական հատվածի այլ մակարդակներին» տողի ֆինանսական ցուցանիշները, 
· Նախագծի N 5 հավելվածում լրացնել ՀՀ Արմավիրի մարզպետարանի մասով արդյունքային ցուցանիշները, նկատի ունենալով, որ դրանցից, օրինակ, շահառու կազմակերպությունների թիվը, ակնհայտ է Նախագծի N 3 հավելվածում: Նույն հավելվածում ճշգրտել նաև ՀՀ Լոռու մարզպետարանի «Շահառու համայնքների թիվը» տողի ոչ ֆինանսական ցուցանիշը: 
· Նախագծի հավելվածներից հանել «Առաջին կիսամյակ» սյունակները:

